
- VP - 
 

‘Âpaparaa tapura faufaa rau « Te Henua Enata – te mau motu Matuita » ‘i ni’a ‘i te 
‘âpaparaa tapura faufaa faaherehere ‘a te ao nei 
 
‘E te huiraatira vahine ‘e tâne ‘o Matuita, te mau tama Enata Ka’oha nui, 
 
Tâtou ‘e maoti tâ ‘outou turu tuutuu ‘ore, ‘ua tomo pâpû tâtou ‘i roto ‘i te ‘ôpuaraa rahi ‘ia 
tâpae ihoâ, ‘i muri a’e ‘e rave rahi matahiti, ‘ua tâpa’ohia tô ‘outou taamotu ‘i ni’a ‘i te 
tapura ‘o te mau tao’a faaherehere ‘a tô te ao nei. 
 
‘E ‘ôpuaraa teie, ‘o tei amohia ‘âmuihia ‘e te mau hakaiki, ‘o tei faa’ite ‘i te hinaaro pûai ‘o 
nâ ‘outou na ‘ia ‘itehia tô ‘outou ‘ai’a ‘i ni’a ‘i te tahua ‘o te ao nei nô te mau taipe natura ‘e 
ta’ere taa’ê mau. 
 
‘E mea nâ roto ‘i te reira tutavaraa ‘e tupu ai te hô’ê tere tômite nô te faitoraa ‘ohipa ‘o te 
tupu ‘i te 15 tae atu ‘i te 28 ‘o atopa 2023 ‘i roto ‘i tô ‘outou iho mau motu. Nô tereira tere 
tômite ‘e faarii mai te Fenua ‘ia râtou, râtou ‘o tei tonohia mai ‘e te UNESCO. ‘I roto ‘i te 
reira pu’etau ‘a parahi atu ai râtou ‘i te Fenua Enata, ‘e faito mai râtou ‘i te tâato’araa ‘o te 
mau faufaa tumu nâ reira ho’i te huru ‘o te nunaa ‘i roto ‘i teie ‘ôpuaraa. 
 
‘E rave rahi o ‘outou ‘o tei faa’ite ‘i tô ‘outou faaô tumu roaraa ‘i roto ‘i teie ‘ôpuaraa. Te 
tahi tei roto noa anei ‘i te mana’ona’o ‘e te uiraa. ‘Ua tano ‘e te faatura nei au ‘i te reira. 
 
Nâ roto ‘i teie parau faaâra, te hinaaro nei au, â ni’a ‘i te i’oa ‘o te Faatereraa ‘o Porinetia 
farani, ‘e horo’a atu te tahi mau turamaraa ‘i ni’a ‘i te tahi mau uiraa ‘o tei, nô te hô’ê pae, 
‘e û atu ra ‘i ni’a ‘i te mau faaheporaa ‘e te mau mana ‘o te mau fatu fenua ‘eô ‘i roto ‘i teie 
tapura. 
 
Te tapuraraa ‘ei faufaa faaherenere ‘a te ao nei ‘aita ‘e faa’ereraaa fenua 
 
‘I ni’a ‘i teie tumu parau pâpû, te parau atu nei au : e’ita te UNESCO ‘e faahepo hô’ê rii noa 
a’e ture. Te auraa, ‘o te reira mau te manuia ‘o te hô’ê tapuraraa faufaa, ‘i reira ‘e vai ai te 
‘aifaitoraa ‘i rotopû ‘i te pârururaa ‘i te mau faufaa fenua ‘e te auraroraa ‘i te ti’araa mana 
‘o te mau nunaa. ‘E fatu ‘i tô ‘oe fenua ra, ‘e riro mai ‘oe mai te hô’ê ti’ahau fenua 
faaherehere ‘a te ao nei nô te mea, tei tô ‘oe huru, ‘e ti’a mai ai te hoona ‘o te faufaa. ‘Ua 
haamata ‘âmui mai na tâtou ‘i te faati’a ‘i te mau faatureraa,  nâ te tî’âauraa roto ‘e te rohi 
‘âmui, ‘e tâmau noa tâtou ‘i tauâ ‘ohipa tî’âau mâite, nâ roto ‘i te aufaito ‘e te natura ‘o te 
fenua ‘ihipapa. 
 
Faaherehere ‘i te faufaa natura ‘e ta’ere, ‘o te haaraa ‘âmui nô te haapâpû te hôro’a 
nô te ‘uihou 
 
‘E ‘ite-au-raa teie ‘ôpuaraa nô te ta’ere ‘e te natura taa’ê mau ‘o mâtuita ‘i i’a ‘i te tahua ‘o 
te ao nei. Parau ato’ahia, ‘e tûramaraa teie ‘i ni’a ‘ia Mâtuita. Mai roto ‘i tâ ‘outou mau 
faahitiraa parau, ‘e rave rahi taime, ‘eiaha teie tapuraraa ‘ia huri ta’ere ‘i tô mâtou oraraa. 
Te parau atu nei au, ’o tô’u ato’a te reira mana’o hohonu. 

Nô te reira, ‘ua ti’a mai te hô’ê tarena tî’âau haahia mai ‘i roto ‘i te hô’ê rururaa ‘ohipa ‘o 
tei tupu na ‘io ôutou na. Nâ roto ‘i tauâ mau rururaa tâmau ‘i nehenehe ai ‘e faati’a te tahi 
mau arata’iraa, nô te faatere aufaito ‘i te parau ‘o te faaherehereraa ‘ihipapa natura ‘e 
ta’ere ‘e te mau ‘ôpuaraa faahotu ‘i te taamotu. 
 
‘E tî’âauraa ‘âmui ‘o te nehenehe ‘e mâramaramahia ‘i ni’a ‘i te tuharaa taipe ‘o te faufaa 
tumu, nô te mea ‘o te taata te rauti ‘o teie tapuraraa. Nâ te ‘âmuiraa ‘i ni’a ‘i te ‘ohipa ‘e 
pâpû ai te hôro’araa ‘i teie mau taipe nâ te u’ihou. 
 
Nô te ‘ôpani te haapâpû atu nei Au ‘i tâ’u parau ‘euhe tei piha’iiho vau ‘ia ‘outou ‘i roto ‘i 
teie ‘ôpuaraa,piha’iiho ‘i teie tapuraraa ‘o te riro ‘i te ti’a mai ‘i tiurai 2024. ‘O tâ tâtou ia 
ti’aturiraa rahi tô tâtou  pûai nô te ‘ânanahi ‘o Matuita ‘e nô te ‘ânanahi ‘o Porinetia farani. 
 
 

Ha’amaita’ira’a i te mau rāve’a nō te fāri’ira’a i te mau mā’a ānei, rā’au ānei, 
’ānimara ānei, nō te pāruru i te pu’e tinoora ’e te ihiihi o te fenua 
 
I mua i te ’ino e fa’aruruhia ra e te pu’e tinoora o te fenua nei, i mua ato’a i te hō’ene o te 
mau motu, noa atu pa’i ’ua pāruruhia teie mau motu e tō rātou vaiāteara’a, e mea rū ’ia 
tāmauhia te vai-maoro-ra’a ’e te ’arora’a i te mau ’ino e fa’atupuhia ra e te arutaimāreva. 
’Oia mau, ’aore roa te hope’ara’a o te ’āterera’a ’ihiora i tū’ino noa i te pu’e tinoora. Tē pēpē 
ato’a ra te mau mā’ohi i te pae o te fa’a’apu, te fāri’ira’a manihini, te ’āere, te tautai, te 
patura’a fare, te utara’a. 
 
’Ua pu’e noa te mau hi’ora’a, mai te Miconia ra, ’a tahi hānere matahiti tē taera’a mai i te 
fenua nei, tarihia mai mai te fenua Marite apato’a, tei uru roa i ni’a i te fenua nei. Nō te rahi 
ato’a rā te mau tere mai te ara mai, tei fa’a’ū’ana roa atu teie tū’inora’a i tō tātou mau ārea 
fenua. ’Ua ha’afifi i te orara’a ihiihi o te fenua ’e tae noa atu i te orara’a o te mā’ohi iho iō 
na iho, (te tristeza, i te mau matahiti 1970, te bunchy top o te mau tumu mei’a i te matahiti 
2016, te rō uira, te cicadelle, i te matahiti 2000). 
 
E piti ture i fa’aotihia nō te pārurura’a ’e te hi’opo’ara’a i te mau ’ōti’a fenua. Te ture fenua 
na 2017-25 nō te 5 nō ’ātopa 2017 i te pae o te arutaimāreva ’e te ture fenua na 2013-12 
nō te 6 nō mē 2013 i te pae o te pārurura’a i te ārai ihiora, te fa’aōra’a mai tō rapae, te 
ho’ora’a mai i te mau maita’i ora, te ho’ora’a atu i te mau maita’i ora ’e te utara’a i te mau 
maita’i ora ’e te mau mā’a i ha’amaita’ihia. 
 
E mea tū’ati mau ā teie nā ture e piti, nō te hō’ē ’ohipa, nā te tā’āto’a, faufa’a mau.Te 
tītaura’a i teie nei, i te hōro’ara’a i te tahi fa’anahora’a māramarama maita’i, ’ohie, pāpū, 
ma te fa’a’ore i te mau ’api parau e fa’a’ī-hope-’ore, e fa’aohie rā i te mau fa’auera’a a te 
Hau. I roto i terā hi’ora’a, ’ua fa’aoti te fa’aterera’a o te arutaimāreva e rohi ’āpīpiti e te 
fa’aterera’a o te ārai ihiora nō te fa’aoti ’e te fa’atū’ati i te mau fa’aturera’a, te mau 
hi’opo’ara’a rau nō te fa’aōra’a mai i te mau ’ānimara ānei, te mau rā’au ānei nō rapae mai 
i ni’a i tō tātou nei fenua. 
 
E ti’a roa ia tātou i te ’aro māite i te mau ’āterera’a’ihiora nō te pāruru i tō tātou fenua. 

- MFT - 
 

‘Ôpuaraa ture Feua nô te mau faaotiraa rau ‘i te pae ‘o te faatôro’araa roto 
 
Te faatôro’araa roto ‘o te mau rima ‘ohipa ‘a te hau ‘i Porinetia farani ‘o te hô’ê ia pa’epa’e 
‘e nehenehe ai ‘i te feiâ rave ‘ohipa ‘a te hau ‘e fatu ‘i te mau ti’araa ni’a atu. 
 
‘E rave’a maita’i nô te faaitoito ‘i te mau rima ‘ohipa, ‘e ôti maita’i te ‘ohipa, ‘e paari atu te 
ta’ere ‘ohipa ‘a te hau. Nâ te reira ‘e faaruperupe ‘i te mau tino ‘e te horo’a ato’a ‘i te rave’a 
nô te hô’ê nuuraa ‘i roto ‘i te oraraa ‘ohipa, te ‘ite ‘oto’a mai ra ia ‘e te haafaufaahia ra ‘e te 
faaitoitohia mai ra ‘o ia ‘i roto ‘i te Hau. 
 
‘O teie nau arata’iraa ‘e piti ‘o te faatôro’araa roto : 
 
1. Nâ roto ‘i te tata’uraa toro’a ; 
2. Nâ roto ‘i te tâpa’oraa ‘i ni’a ‘i te tapura ‘ite ‘ohipa ‘i muri a’e ‘i te mana’o ‘a te tômite 

pae toru tî’âau ‘i te mau tihepuraa.  
 
Nô te auraro ‘i te araaraa ‘e te ‘aifaito ‘o te tânotaraa ‘i te mau tino nô te tata’uraa roto ‘e 
‘ia ‘ore te pae hô’êraa ‘ia tupu, ‘ua faaâuhia ‘ia tupu te faatôro’araa nâ roto ‘i te tata’uraa 
‘oia ho’i ‘ia numera te tômite te tau ‘ohipahia mai ‘e te taata rave ‘ohipa. ‘E niuhia teie 
tânotaraa ‘i ni’a ‘i te ‘âpaparaa ‘o te tereraa tau ‘ohipa ‘a te taata rave ‘ohipa, te mau tau 
haapiipiiraa ‘e te mau parau tû’ite, te mau ti’araa ‘ohipa ‘i mauhia mai na ‘ea na ‘e te faito 
tôro’a ‘a te taata rave ‘ohipa. ‘Ia fâriihia, ‘e titauhia ‘i teie taata rave ‘ohipa ‘i roto ‘i te hô’ê 
‘aitauiraa parau ‘i mua ‘i te tômite ‘e nâ teie tômite ‘e hôro’a ‘i te nota nâ teie taata, te 
nuuraa tôro’a te mau ‘ite ‘ihi ‘e te mau faanahoraa ‘ohipa. 
 
‘Ia hope mai te ‘aitauiraa parau, ‘e faaoti te tômite ‘i te tapura ‘o te feiâ ‘e nehenehe ‘e 
faatôro’ahia. 
 
Nâ te hô’ê faaotiraa mana ‘a te ‘Apooraahau ‘e haapâpû ‘i te arata’iraa ‘o te faito ‘o te 
faatôro’araa roto. 
 
 

Faaho’iraa mai ‘i Tahiti te ti’araa ‘ohipa tôtiare ‘e vai ra ‘i Rairoa 
 
Te ‘ohipa ‘a te rima ‘ohipa totiare ‘o te tautururaa ‘e te ‘âpeeraa ‘i te taata, te fêtii ‘aore râ 
te mau pupu ‘i roto ‘i te fifi totiare. ‘E ‘afa’i atu râtou ‘i te turu ‘o te arai ‘i te mau fifi totiare 
‘aore râ fifi ma’i-totiare ‘e fârereihia nei ‘e te huiraatira ‘e râtou ihoâ râ ‘i roto ‘i te 
paruparu, ‘i Tahiti a nei ‘aore râ ‘i roto ‘i te mau motu. 
 
Nô te haamaita’i noa ‘i te reira turu ‘i te huiraatira ‘o te mau motu, ‘ua faaotihia ‘e faaho’i 
mai ‘i Tahiti nei, te ti’araa ‘ohipa totiare ‘e vai ra ‘i Rairoa. ‘Inaha ê, ‘ua vai vata noa teie 
ti’araa ‘ohipa noa atu te rahiraa ‘o te piiraa tata’u nô te tihepuraa taata ‘i ravehia mai na. 
‘E mea pe’ape’a te vairaa vata ‘o teie parahiraa nô te tâvini ‘i te huiraatira, huiraatira fifi 
‘ihoâ râ ‘o te mau motu. 

Nâ roto ‘i te faaho’iraa mai ‘i teie pârahiraa ‘i Tahiti nei ‘e ‘ôhie atu â ia te ‘ohiparaa nô te 
huiraatira ‘o te mau motu, ‘e faanahohia te mau tere ‘i roto ‘i te mau motu mai Tahiti atu 
nei. 
 

- MEF - 
 

Te piti ‘o te tômite pairati ‘o te Tarena Ahureva ‘e haaamanaraa ‘i te ‘avei’a ahureva 
‘a Porinetia 
 
Nô te faa’ôhie ‘i te mau tîtauraa ahureva, ‘ua fatu ‘o Porinetia farani ‘i te hô’e Tarena 
Ahureva ‘o te tômite mâtâmua ia, ‘o tei tupu ‘i te 20 ‘o tetepa 2022, ‘i ti’a mai ai te rêni 
faatere ‘e te tâ tuhaaraa ‘ohipa. 
 
Te piti ‘o te tômite pairati ‘a te PCPF, ‘o tei tupu ‘i te 12 ‘o tetepa ra, nô te haamana ia ‘i te 
mau tuhaa ‘ohipa « tô na vairaa nei » ‘e te « Rave’a ». tâ te COPIL tapura ‘ohipa ‘e rêni mai 
nô te ahureva ‘a Porinetia farani ‘ia tae ‘i 2030 nô tâ na mau arata’iraa ‘ohipa ‘i te pae ‘o te 
faati’araa tarena ‘e haamatahia. 
 
Nâ reira, te tômite pairati ‘o te faaoti ‘e tâpe’a mai ‘i te ‘avei’a ahureva ‘e tu’ati ‘e te parau 
faaâu ‘o Pari, ‘oia ho’i ‘ia tapae ‘i te puaraitu mâiharaa viivii ‘e 5,5 tane CO2/taata/matahiti 
‘ia tae ‘i 2030, te auraa ‘ia tâ ‘âfa te parareraa vii ‘a Porinetia. 
 
Faaotiraa paari teie ‘e nehenehe ai ‘ia Porinetia farani ‘e fatu ’i te hô’ê hi’oraa ‘e te hô’ê 
‘avei’a teitei nô tâ na tauiraa ahureva, mana’o ‘âmui ato’a ia ‘a te hau ‘e te totaiete tivira, ‘o 
te arata’i pâpû ‘i roto ‘i te mau ‘âmaa ato’a ‘ia au ‘i te vairaa natura ‘o te mau motu tâta’itahi. 
 
‘Ua haapâpû ato’a te tômite pairati ‘i te faufaaraa ‘ia hohorahia hô’ê tarena ‘o te mau 
tutavaraa ‘ia faaâu te mau fifi ‘e te tauiraa ahureva, ‘e ‘ia tura’ihia te tû’atiraa ‘o te mau 
poritita ‘a te hau nô teie ‘ôpuaraa rahi ‘o te ahureva. 
 
 

- MPR - 
 

Pâruru ‘a Porinetia farani ‘e tâ na mau hotu ‘i te tomite marite mâ nô te ‘Âahi Rua 
poto 
 
‘I te 7 tae mai ‘i te 11 ‘o atete 2023 ‘i te ‘oire Victoria, ‘i Tanata, ‘i tupu ai te rururaa ‘a te 
Tômite ‘a Marite mâ nô te ‘Âahi Rua poto (IATTC). ‘Ei taime nô te Fenua ‘ia tura’i te mau 
tâfifraa ‘i te pae ‘o te tautai taraire ‘o te hô’ê ho’i ‘o te mau fâ ‘a Porinetia mai te mau : 
 

- Tî’âauraa ‘i te mau poito haapâinu : 
 
Te mau poito haapâinu, tâ’ûpe’ahia nei ‘e te mau taiete rarahi ‘i roto ‘i te area Patitifa 
Hitiaoterâ, mai Hitiaoterâ pâinu ti’a atu ‘i Too’â’oterâ nâ roto atu ‘i te area moana fatuhia 
‘e Porinetia farani ‘e te îri nei ‘i ni’a ‘i tô tâtou mau motu. ‘I mua ‘i te mau faaâraraa ‘a 
Porinetia farani ‘e te rûraa ‘ia tâtarahia teie mau raveraa tano ‘ore, ‘ua ravehia na te tahi 

mau faatureraa nô te viivii faatupuhia ‘e teie mau poito haapâinu (DCP painu), ‘e ‘ia îti mai 
te viivii ‘o te reira tei haamanahia ‘e te tômite IATTC. 
 
‘Ua faaâra ‘eta’eta ato’a ‘o Porinetia ‘i te faufaa ‘ia ‘oihia teie mau poito ‘o tei faaru’e noahia 
nei ‘e tô râtou mau fatu ‘e ‘o te îri mai nei ‘e eiaha tâ râtou mau poito ‘ia painu faahou mai. 
Nô te reira, ‘ua ‘ohipa ‘âmui tô tâtou mau ti’a ‘e te mau ti’a ‘o te repupirita Equateur, ‘O ia 
‘e fatu nei ‘i mau pahî tai’a rahi roa a’e ‘e tautai ‘ûpe’a nei i roto ‘ia Patitifa hitiaotera, ‘ia 
‘ohi tô râtou mau pahi tai’a ‘i tâ râtou ‘i ‘ûpe’a haapâinu (DCP) ‘e ‘ia faaea te faaru’e noa, ‘e 
‘ia ‘ohipa ‘âmui ‘e te mau fenua tâpiri, nô te faa’ohie ‘i te mau ‘ohiraa DCP haaapâinu ‘e vai 
haere noa nei â ‘e ‘o tei ‘ore ‘i ‘ohihia ‘e tô râtou mau fatu hou te ôraa mai ‘i roto ‘i te area 
moana ‘a Porinetia ZEE. ‘O te ‘ûputa teie nô te faa’ohiparaa, ‘i Porinetia nei, te tarena « 
FAD  watch » (rave’a moemo ‘i te mau DCP pâinu), mai tei haamauhia ‘i Palmyren motu 
marite ‘i ‘apato’erau ‘o Vaihi, ‘e te turu ‘a The Nature Conservancy, ONG tâatiraa tivira piri 
‘ia Porinetia. 
 

- Te pârururaa ‘i te mau ma’o : 
 
Te pâruruhia nei te ma’o parata ‘e te ma’o tua ‘i roto ‘ia Patitifa Hitiaoterâ. Te taparahi 
noahia nei râ te tahi atu hura ma’o ‘e te mau taiete ravaai ‘i roto ‘ia Patitifa Hitiaoterâ, ‘e 
te « shark finning », te fârii noahia nei â te tâpuraa ‘i te mau pererau ma’o faru’e atu te 
tino. ‘I mua ‘i teie vairaa nei, ‘e te toparaa ‘o te tai’o ‘o teie mau ma’o, ‘ua faaoti te mau 
‘âmuitahiraa ‘e rave ‘i te hô’ê faaotiraa nô te haapûai te pârururaa ma’o. ‘I mua ‘i te mau 
pâto’iraa ‘a te mau taiete Atia mâ, ‘ua faaoti te tahi atu mau fenua arata’ihia ‘e Tanata ‘e 
Marite, ‘ia haapaarihia ‘e ‘ia faatano te mau faaotiraa ‘e tuuhia mai nei ‘e ‘ua pa’epa’e ato’a 
mai te mau taiete tivira ONG ‘i teie faaotiraa. 
 
’Ua ‘ohipa ‘âmui te mau fenua farani ‘i te ara moana Patitifa ‘e te fenua Tâpônê nô te faa’ite 
‘i te faufaa rahi ‘o te ma’o ‘i roto ‘i te ta’ere Mâ’ohi ‘e tô na pârau pâruru mai 2012 ‘i roto ‘i 
te area moana ‘a Porinetia farani ZEE. Nô te reira, ‘aita atu ‘e rave’a, ‘ua fârii mai te mau 
fenua ‘o Atia mâ ‘e pee ato’a ‘i teie mau faaotiraa ‘oia ho’i ‘e ‘ôpani roa te rêni matau hî 
ma’o, ‘ôpani roa te « shark finning » ‘oia ho’i ‘eiaha te mau pererau ma’o ‘ia tâpûpû 
faahouhia, ‘e ‘ia haamauhia te mau arata’iraa ‘ohipa ‘eiaha te ma’o ‘ia hei hape noa ‘i roto 
‘i te mau ‘ûpe’a. 
 
‘E taahiraa faufaa rahi teie nô te pâruru ‘i te ma’o ‘i roto ‘i te area moana Patitifa Hitiaotera. 
‘Ua riro ato’a tauâ rururaa ra ‘ei taime nô Porinetia nô te ‘ôpere ‘i tâ na mau rave’a maita’i 
a’e nô te tautai ‘âahi ‘e ‘o te faa‘ohipahia nei ‘i roto ‘i te area moana fatuhia ‘e Porinetia 
ZEE. 
 

- MEE - 
 

Moni tauturu nâ te mau fare haapiiraa 
 
‘E aniraa nâ te taumihau ‘o te Haapiiraa, ‘ua fârii te ‘Apooraahau ‘e hôro’a ‘e 2 961 898 
toata ‘ei moni tauturu ‘i te tereraa ‘ohipa ‘a te mau fare haapiiraa. Te tuharaa ‘i raro nei : 
 

NO TE TERERAA OHIPA 

Fare haapiiraa Tauturu      

Moni tauturu nâ te haapiiraa tuârua ‘o Makemo nô te tere fârerei ‘i te mau haapiiraa tuârua 

‘o Tahiti nâ te mau piahi ‘o te piha 3 ‘e fâfâ ‘i te mau ‘avei’a 
1 500 000 F 

Tauturu nô te tereraa ‘ohipa ‘a te fare haapiiraa tuârua ‘o Hao nô te tere fârerei ‘i te mau 

fare haapiiraa tuârua ‘o Tahiti nâ te mau piahi ‘o te piha 3 nô te fâfâ ‘i te mau ‘avei’a 
1 143 268 F  

Tauturu moni nô te tereraa ‘ohipa ‘a te fare haapiiraa tuârua Maco Tevane nô te mau tarena 

‘ohipa ‘a te mau fa’ehau tupohe auahi ‘e te faaâtearaa taata ‘ia tupu noa mai te ‘ati auahi 
   318 630 F  

PUOHU – 3 aniraa 2 961 898 F  

 
 

- MSP - 
 

Moni tauturu nâ te mau tâatiraa ‘e ‘âmuitahiraa 
 
‘E aniraa nâ te taumihau ‘o te Êa, hâpa’o ‘i te Arai ‘e te Pâruru totiare nô te tâato’araa, ‘ua 
fârii te ‘Apooraahau ‘e faataa ‘e 5 393 698 toata, nâ te mau taatiraa ‘e ‘âmuitahiraa ‘e rohi 
nei nô te arai ‘e te tururaa ‘i te êa ‘o te huiraatira. 
 
Te tuharaa ‘o teie mau tauturu ‘i raro nei : 
 

NO TE TERERAA OHIPA 

Taairaa ‘e ‘âmuitahiraa Subventions 

‘Amuitahiraa d’Aviron 2 099 000 F 

Taatiraa fare haapiiraa ‘o ’Opoa 1 170 698 F  

Taatiraa Arainoa     550 000 F 

Taatiraa To’a Hine Spearfishing     924 000 F 

Taatiraa metua tamarii haapii ‘o Punavai Plaine     650 000 F  

PUOHU – 5 aniraa 5 393 698 F 

 
 

- MJP - 
 

Moni tauturu nâ te mau tâatiraa ‘e ‘âmuitahiraa 
 
‘E aniraa nâ te taumihau ‘o te Tu’aro, ‘o te U’i ‘âpî ‘e te Arairaa ‘i te peu Tâivaiva, ‘ua fârii 
te ‘Apooraahau ‘e faataa 14 459 085 toata ‘ei moni turu ‘i tâ râtou tereraa ‘ohipa ‘e te 
faatupuraa ‘ohipa, te tuharaa ‘i raro nei : 

NO TE TERERAA OHIPA 

Amuitahiraa – ‘ohipa tâmau Tauturu 

‘Amuitahiraa Tahiti Volley-Ball (AG) 6 000 000 F  

PUOHU – 1 aniraa 6 000 000 F  

FAATUPURAA OHIPA 

‘Amuitahiraa tu’atro Tauturu 

Amuitahiraa tu’aro ‘e « Amuitahiraa Tu’aro Ma’ohi » 299 990 F 

‘Âmuitahiraa Môtô Porinetia farani 700 000 F 

PUOHU – 2 ANIRAA 999 990 F  

Tâatiraa tu’aro 

Taputô tâpônê ‘a Manihi 280 000 F  

Taatiraa Tahitian Paddle 500 000 F 

Taatiraa Tefana Va'a 300 000 F  

Taatiraa Tefana Va'a 300 000 F  

Taatiraa Heelani Va'a No Punaauia 479 095 F  

PUOHU – 5 aniraa 1 859 095 F  

 

NO TE FAATUPURAA OHIPA 

Taatiraa u’i ‘âpî 

MEJ Matuita 5 000 000 F  

Tomite haatû’aro ‘e u’i’âpî ‘o Taiarapu-Ouest 600 000 F  

PUOHU – 2  aniraa 5 600 000 F  

 
 

  SERVICE DE LA COMMUNICATION 


